
   

 

 

     
 著作：法语录  
  

 

附录：诸圣开光说偈 

 

    玉佛开光法语 

大觉能仁，无畏精神，历劫勤修，本愿方伸。 

福慧具足，相好严身，慈光普被，万象皆春。 

 

    地藏圣像开光韵语 

稽首尊者，大愿之王，地狱未空，誓作慈航。 

赴汤踏火，分身十方，宝相庄严，常放毫光。 

 

    文殊大士圣像开光韵语 

三昧妙智原无相，侍卫如来度众生； 

佛於只园放光明，无量庄严不思议。 

      为三圣开光韵语  

 香云缭绕护经筵，凡圣交参意快然； 

 仰叩金容祈大福，伫看慧日丽中天； 

 琉璃灿烂无非宝，极乐庄严尽是禅； 

 欲点灵光何处看，菩提无树遍三千。 

  

      药师佛像开光  

 法运欣开泰，春来万物荣，慧光垂无尽，福泽润苍生。 

 愿妙恩波遍，灾消海宇靖，吉星今朗耀，世界期升平。  

      舍利安位偈语  

 佛陀悲愿力，舍利留世间，戒定慧所薰，其功不等闲。 

 妙相随机受，灵光欲睹难，奉此镇福地，国泰民亦安！  

      观音大士开光偈语  

 从知累劫曾修因，玉相含辉回出尘， 

 十二愿深拯苦海，三千化被指迷津。 



 圆明有象通天耳，清净无为法界身， 

 不复循声闻自性，梵音常作海潮音。  

      弥陀圣像开光  

 稽首莲邦主，愿深历劫尘，弥陀今说法，法藏是前身。 

 九品同超脱，六方共赞音；有缘示此土，妇竖皆能亲。 

      星洲佛缘林玉佛开光韵偈 

 敬礼觉主，宝相端庄；娑婆教主，坐镇中央， 

 左辅观音，右弼地藏，慈光愿力，双照十方。  

      三圣开光法语  

 弥陀延寿，药师呈祥；堪忍教主，坐镇中央。 

 玉相庄严，慈泽诸方；朱红点破，普耀灵光。  

      佛像开光韵语  

 庄严依正绝尘埃，佛有灵光孰待开， 

 只缘眚盲迷本性，为施甘露现如来， 

 三千界内祥云护，不二门中渊默雷， 

 稽首能仁常在定，八风不动紫金台。 

      本师开光  

 大觉能仁，无畏精神，历劫勤修，本愿方伸。 

 福慧具足，相好严身，慈光普被，万象皆春。  

 

      无量寿佛塔开光法语  

 无量寿佛，宝塔藏真，微尘相好，现百千身。 

 拔苦与乐，慈祥可亲；有大愿力，度念佛人。 

      千眼观音菩萨开光法语  

 大慈与乐，大悲拔苦，千眼照见，千手护持。 

 提携出苦，解脱恶业，转识成智，圆通自在。  

